Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Txema Mauleón Echeverría jaunak egindako galderaren erantzuna, Foru Diputazioak emana, Nortasun Agiri Nazionala eta gidabaimena Nafarroako bi hizkuntza ofizialetan egiteari buruz Nafarroako Parlamentuak onetsitako erabakia Espainiako Gobernuak betetzeari buruzkoa. Galdera argitaratu zen 2013ko otsailaren 11ko 16. Nafarroako Parlamentuko Aldizkari Ofizialean.

Iruñean, 2013ko otsailaren 28an

Lehendakaria: Alberto Catalán Higueras

ERANTZUNA

Izquierda-Ezkerra parlamentu-taldeko foru parlamentari Txema Mauleón Echeverría jaunak Nortasun Agiri Nazionala eta gidabaimena bi hizkuntza ofizialetan egiteari buruz Nafarroako Parlamentuak onetsitako erabakia Espainiako Gobernuak betetzeari buruz idatziz erantzuteko egindako galderari dagokionez (8-13/PES-00010), hau erantzun du Lehendakaritza, Justizia eta Barne Departamentuko kontseilariak:

Nafarroako Gobernuak ez daki Estatuak prozedura burututa edo hasita ote daukan Nafarroako Parlamentuaren erabaki hori betetzeko, zeinaren bidez Espainiako Gobernua premiatzen baita legeak ezarritakoa bete dezan Nortasun Agiri Nazionala eta gidabaimena Nafarroako bi hizkuntza ofizialetan egiteari dagokionez.

Nafarroako Parlamentuaren erabaki hori Espainiako Gobernuari zuzendu zaio berariaz, eta bertan Nafarroako Gobernuari ez zaio agindu inolako kudeaketarik egiteko.

Hori jakinarazten dizut Legebiltzarreko Erregelamenduaren 194. artikuluan eta hurrengoetan xedatutakoa betetzeko.

Iruñean, 2013ko martxoaren 1ean

Lehendakaritza, Justizia eta Barne Departamentuko kontseilaria: F. Javier Morrás Iturmendi

